

ՀԻՄՆԱՎՈՐՈՒՄ
«ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	
1. Ընթացիկ իրավիճակը և իրավական ակտի ընդունման անհրաժեշտությունը 

1. «Գնման գործընթացը կազմակերպելու մասին» Հայաստանի Հանրապետության կառավարության որոշման նախագծի մշակման նպատակը Հայաստանի Հանրապետության կառավարությանը ենթակա տեսչական մարմինների (այսուհետ՝ Տեսչական մարմին) բնականոն գործունեության ապահովումն է, մասնավորապես՝ Տեսչական մարմնի կարիքների համար մրցակցային եղանակով ձեռք բերվող տրանսպորտային միջոցների գնման գործընթացի կարգավորումը (աղյուսակը  կցվում է):
2. Առաջարկվող կարգավորման բնույթը և նպատակը

Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետով սահմանված է դրույթ առ այն, որ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել նշված կարգով չնախատեսված նորմեր:
Վերոգրյալով պայմանավորված Նախագծով սահմանվում է, որ «1213. Տեսչական վերահսկողության» ծրագրի «31007. Տեսչական մարմիններին տրանսպորտային միջոցներով ապահովում» միջոցառման շրջանակներում մրցակցային եղանակով ձեռք բերվող գնման առարկանների վրա չեն տարածվում Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետով նախատեսված պահանջները: 
 Առաջարկվող կարգավորման արդյունքում մրցակցային եղանակով ձեռք բերվող գնման առարկանների համար գնման հրավերում կանխավճարի հատկացման և դրա առավելագույն չափի մասին նշում չկատարելու իրավական հիմք է նախատեսվում:
3. Նախագծի մշակման գործընթացում ներգրավված ինստիտուտները, անձինք 
	Նախագիծը մշակվել է ՀՀ վարչապետի աշխատակազմի կողմից:
      
4. Իրավական ակտերի կիրառման դեպքում ակնկալվող արդյունքը
Տեսչական մարմնի բնականոն գործունեության ապահովումն է, մասնավորապես՝ Տեսչական մարմնի համար մրցակցային եղանակով ձեռք բերվող տրանսպորտային միջոցների գնման գործընթացի կարգավորումը: 
5. Կապը ռազմավարական փաստաթղթերի հետ 
Նախագիծը չի բխում համապատասխան ռազմավարական փաստաթղթերից։
6. Նախագծի  ընդունման  կապակցությամբ այլ նորմատիվ իրավական ակտերի ընդունման անհրաժեշտության մասին
 «Գնման գործընթացը կազմակերպելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
7. Նախագծի  ընդունման  կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին
«Գնման գործընթացը կազմակերպելու մասին» ՀՀ կառավարության որոշման նախագծի ընդունման կապակցությամբ պետական բյուջեում էական ավելացում կամ նվազում չի նախատեսվում:

	Գնման առարկայի
	 Գումարը  (հազար դրամով)

	Կոդը
	Անվանումը
	Գնման ձևը
	Չափման միավորը
	Միավորի գինը
	Քանակը
	

	ՀՀ վարչապետի աշխատակազմ
	70,448.0

	Բաժին N 01
	Խումբ N 01
	Դաս N 01
	Օրենսդիր և  գործադիր մարմիններ, պետական կառավարում
	70,448.0

	1213  31007
	Տեսչական մարմիններին տրանսպորտային միջոցներով ապահովում
	70,448.0

	69,600.0

	34111100-1
	մարդատար մեքենաներ
	ԷԱՃ
	հատ
	5,800,000.0
	12
	69,600.0



